TAREFA_APOIO PSICOLÓXICO AO PACIENTE XERIÁTRICO


Le o seguinte caso clínico e contesta ás seguintes preguntas: 
Manuel, de 78 anos, vive só nun pequeno apartamento dende que perdeu á súa esposa hai tres anos. Antes era unha persoa activa e independente, pero nos últimos tempos os seus familiares e veciños comezaron a notar comportamentos diferentes. Don Manuel móstrase preocupado constantemente pola súa saúde e pola súa situación económica, repetindo varias veces os mesmos temores en conversas e cuestionando aos seus familiares sobre estes temas, con insistencia. Ademáis, cada vez rexeita máis as visitas e reunións familiares, alegando que “non está de humor” e que prefire quedar na casa. No último ano, mencionou en varias ocasións que non ten interese na vida social, nin en coñecer novas persoas, e que séntese sen enerxía para “nada novo”. A súa familia sinala que antes era máis amable e positivo, pero agora está máis autoritario e testán, insistindo en que “as cousas deben facerse á súa maneira” e mostrando unha actitude de rexeitamento a calquera cambio nas súas rutinas diarias, que cumpre con meticulosidade. Manuel menciona ocasionalmente que séntese frustrado porque “xa non é o mesmo de antes” e que a súa vida perdeu sentido tras a morte da súa esposa. A súa memoria tamén parece estar afectada, esquecendo ás veces se tomou a súa medicación ou onde deixou 
obxectos de uso cotiá. Durante as conversas, vese que lle custa concentrarse en temas complexos e que tende a repetir as mesmas ideas, sen achegar novos comentarios. Nunha ocasión, compartiu con seu fillo que xa non se sente “capaz” de manter unha vida íntima, o que lle provoca tristeza, aínda que non busca axuda para este tema. A familia está preocupada por estes cambios, pero Manuel resístese a visitar un profesional, dicindo que “non hai nada que facer” e que prefire quedar “no seu mundo”. 
Que circunstancias vitais afectaron a Manuel? 

b) Identifica os cambios que presenta Manuel e indica se se refiren á 
esfera cognitiva, afectiva ou sexual. 
c) Que recomendacións lle darías a Manuel para que poida envellecer 
mellor? 

Le o seguinte caso clínico e contesta ás seguintes preguntas: 

María, unha muller de 82 anos, vive soa dende que o seu marido faleceu hai unha década. 
Recentemente, sufriu unha caída na casa que lle provocou unha fractura no nocello 
esquerdo e, dende entón, nota unha maior dificultade para camiñar e para manter o 
equilibrio. Aínda que a fractura xa se consolidou, a súa mobilidade reduciuse 
significativamente, e ela ten medo de sufrir outra caída. 
Ademais, a raíz deste incidente, María comezou a experimentar episodios de incontinencia urinaria. Comenta que, ao intentar camiñar ata o baño, ás veces non consegue chegar a tempo, especialmente durante a noite.
a) Cales son os problemas de saúde físicos que presenta María? 
b) Cales poden ser as consecuencias psicolóxicas deses problemas? 

c) Que intevencións se che ocurren para mellorar esas consecuencias? 
